
O‘ZBEKISTON RESPULIKASI 
TIJORAT BANKLARIDA 

MASOFAVIY BANK 
XIZMATLARINI JORIY ETISHNI 

TAKOMILLASHTIRISH 
YO‘LLARI 

Tangriyev  Izzat Raxmatullayevich
Toshkent davlat iqtisodiyot universiteti

 mustaqil tadqiqotchisi

Annotatsiya: Maqolada masofaviy bank xizmatlarini joriy etishga ta’sir qiluvchi ichki va tashqi omillar keltirilgan. 
Maqolada masofaviy bank xizmatlarini joriy etishda mavjud muammolar yoritilgan va ularni bartaraf etish bo‘yicha muallif 
yondashuvlari keltirilgan.

Kalit soʻzlar: masofaviy bank xizmatlari, internet sayt, risk, bank texnologiyalari, internet tezligi, moliyaviy xizmatlar.

Abstract: The article discusses internal and external factors influencing the implementation of remote banking services. 
It highlights the existing problems in introducing remote banking services and presents the author's approaches for 
overcoming these issues.

Key words: remote banking services, website, risk, banking technologies, internet speed, financial services.

Аннотация: В статье рассмотрены внутренние и внешние факторы, влияющие на внедрение дистанционных 
банковских услуг. Обозначены существующие проблемы при внедрении дистанционных банковских услуг и 
предложены авторские подходы к их решению.

Ключевые слова: дистанционные банковские услуги, сайт банка, риск, банковские технологии, скорость интернета, 
финансовые услуги.

K I R I S H
Mamlakatimiz tijorat banklarida masofaviy bank xizmatlarini ko‘rsatish tobora rivojlanib borayotgan 

bo‘lsada, ushbu xizmatlarning yanada taraqqiy topishida muammolar yo‘q, deb bo‘lmaydi. Masofaviy bank 
xizmatlarida yuzaga kelgan muammolarni bartaraf etish va bank mobil ilovalarida qulayliklar yaratish orqali 
mijozlar sonining ortishiga erishish mumkin. Bugungi kunda banklar mijozlarining soni ortib borishi, ko‘plab 
mijozlarni jalb qilish va ularga ko‘rsatilayotgan xizmatlar sifatini oshirish natijasida o‘zlarining daromadini ham 
ko‘paytirish uchun harakat qilmoqdalar.

Xususan ilg‘or xorij tajribasi shuni ko‘rsatmoqdaki, bugungi kunda moliyaviy xizmatlar bozorida masofaviy 
bank xizmatlarining sifati mijozlarga xizmat ko‘rsatishda raqobat kurashining muvaffaqiyatini belgilab beradi.

O‘zbekiston Respublikasida bank tizimini isloh qilish sharoitida tijorat banklarining depozit va kredit xizmatlari 
ko‘rsatish amaliyotini takomillashtirishga alohida e’tibor qaratilmoqda. 2020 – 2025-yillarga mo‘ljallangan 
O‘zbekiston Respublikasining bank tizimini isloh qilish strategiyasida “Bank xizmati ko‘rsatishni modernizatsiya 
qilish, kredit portfeli va tavakkalchiliklarni boshqarish sifatini yaxshilash, tijorat banklari kreditlarining hajmini 
barqaror o‘sishini ta’minlash, moliyaviy tavakkalchiliklarni baholash uchun texnologik yechimlarni tatbiq etish”[1] 
mamlakat bank tizimini isloh qilishning ustuvor yo‘nalishlari sifatida belgilab berilgan.

M A V Z U G A  O I D  A D A B I Y O T L A R  S H A R H I
Hozirgi davrda bank xizmatlari, uning rivojlanish evolyusiyasi va uni yanada takomillashtirish bo‘yicha 

ko‘plab ilmiy tadqiqotlar olib borilmoqda. 
Bank xizmatlari bozorida mijozlarning ehtiyojlari va ularni qondirish, shuningdek bank xizmatlari kabi 

masalalarni tadqiq qilish, rossiyalik olimlar Ye.F.Jukov, O.I.Lavrushin, T.N.Nesterova, A.N.Ivanov, va fransiyalik 
iqtisodchi olim S. De Kusserlarning ilmiy izlanishlarida o‘z aksini topgan.

O.Lavrushinning fikriga ko‘ra, bank - ma’lum mahsulot ishlab chiqaradigan muassasa bo‘lib, moddiy ishlab 
chiqarish sohasidan farq qilib pul, to‘lov vositalari ko‘rinishidagi maxsus tovarlarni ishlab chiqaradi. Ushbu 
mahsulotlarga qo‘shimcha ravishda banklar asosan pul mazmunidagi xizmatlarni taqdim etadi[3]. 

Mazkur iqtisodchi olimning fikricha, bank shaklining o‘zgarishi bir qancha asosiy tendensiyalar yordamida 
amalga oshadi: xizmatlar soni o‘sishi, raqobatning o‘sishi, deregulyasiya, moliyalashtirish narxining o‘sishi, 
foiz stavkalarga o‘ta sezuvchan fondlar, texnologik revolyusiya, konsolidatsiya va geografik ekspansiya, bank 
ishining globalizatsiyasi, bankrotlik xatarining o‘sishi va davlat tomonidan depozitlarni sug‘urtalash tizimining 
kuchsizlanishi.

O.Aliqoriyev o‘z tadqiqotlarida bank xizmatlari, bank operatsiyalari va bank mahsulotlari tushunchalarini 
tadqiq etadi va bu tushunchalarning har biriga ta’riflab o‘zaro bog‘liqligini va bir-birini to‘ldirib turishini ko‘rsatib 
beradi:

Bank xizmati bu- mijozlarga taqdim etiladigan bank operatsiyalarining optimal bajarilishiga ko‘maklashuvchi 
bank faoliyatining ko‘rinishidir.

Bank operatsiyasi bu- pul mablag‘larining harakatini ko‘zda tutuvchi hamda muayan iqtisodiy natijaga 
erishishga qaratilgan bankning o‘zaro bog‘liq faoliyati majmuasidir.

Bank mahsuloti bu-moliya bozoridagi oldi sotdi ob’yekti hisoblangan bank operatsiyasining moddiy 
shaklidir[4].

A.Mirsoatovning fikricha bank sohasida “yangi bank xizmatlari va mahsulotlari” kabi tushunchalarni ajrata 
olish muhim bo‘lib, ular huquqiy jihatdan “bank operatsiyalari” yoki “bitimlari” kabi tushunchalarga bog‘langan. 
Avtonom tarzda mavjud bo‘lishi mumkin bo‘lgan bank mahsulotidan farqli o‘laroq, bank xizmatlari bir vaqtning 
o‘zida tugallanmagan xarakterga ega bo‘lishi mumkin bo‘lgan qo‘shimcha harakatlar to‘plamini ifoda etadi[5].

Fikrimizcha, bank xizmatlari tugallangan mazmunga ega bo‘lgan qo‘shimcha harakatlar natijasi bo‘lishi 
ham mumkin. Masalan, onlayin kredit xizmati. Onlayn kredit xizmati tugallangan mazmunga ega bo‘lgan 
harakatlar natijasidir.

T A D Q I Q O T  M E T O D O L O G I YA S I
Maqolada muallif tomonidan ilmiy abstraksiyalash, analiz, sintez, qiyosiy tahlil, induksiya va deduksiya 

usullaridan foydalanilgan.

T A H L I L  V A  N A T I J A L A R
Banklar mijozlariga masofadan bank xizmatlarini ko‘rsatishi zamonaviy bank tizimi taraqqiyotining eng 

istiqbolli yo‘nalishlaridan biri hisoblanadi va uni rivojlantirishga bir qator omillar ta’sir etadi. Masofaviy bank 
xizmatlarini joriy etishda bu xizmatlarga ta’sir qiluvchi omillarni hisobga olish zarur. Bu ta’sir qiluvchi omillarni 
ikkiga, ya’ni ichki va tashqi omillarga bo‘lish mumkin.

Masofaviy bank xizmatlarini joriy etishga ta’sir qiluvchi ichki omillarga quyidagilar kiradi:
Birinchidan, ichki omillarga masofaviy bank xizmatlarini tashkil etish bilan bog‘liq bo‘lgan omillarni 

olishimiz mumkin. Ya’ni har bir masofaviy bank xizmatlarini joriy qilishimizda birorbir yangi texnologiyalarning 
imkoniyatlarni bank tizimiga joriy qilish yoki uning imkoniyatlarini bankda qo‘llab ko‘rish orqali amalga oshiriladi. 
So‘ngra bu texnologiyalar bilan amalga oshiriladigan tizim foydalanuvchilar uchun sodda bo‘lishi, ya’ni moliyaviy 
madaniyati yuqori bo‘lmagan va texnologik bilimi kamroq bo‘lgan aholi ham foydalana olishi mumkin bo‘lgan 
darajada yaratilishi lozim. Bundan tashqari, tizim yaratuvchilari tomonidan foydalanuvchilarning bu tizimga 
bo‘lgan ishonishi uchun ularning shaxsiy ma’lumotlari xavfsizligi to‘liq ta’minlangan bo‘lishi kerak;

Ikkinchidan, masofaviy bank xizmatlarini ommalashtirish uchun bankning marketing siyosatini oqilona 
olib borish talab etiladi. Unga ko‘ra masofaviy bank xizmat turlari va ularning imkoniyatlarini bank mijozlari va 
aholiga yetakazish uchun seminar treninglar o‘tkazish orqali bu xizmatlar to‘g‘risida foydalanuvchilarda ijobiy 
taassurot uyg‘otish muhimdir. 

Uchinchidan, tijorat banklarining moliyaviy xizmatlar bozorida raqobatbardoshligini ta’minlash maqsadida 
tijorat banklari o‘z xizmatlarini takomillashtirib bormoqdalar, xususan, raqobat sharoitida tijorat banklari 
mijozlarini saqlab qolish va yangi mijozlarni jalb qilishda masofaviy bank xizmatlaridan foydalanish narxini 
optimallashtirishi va xizmat ko‘rsatish sifatini yaxshilashi talab etiladi.

To‘rtinchidan, zamonaviy bank texnologiyalaridan va ularga asoslangan masofaviy bank xizmatlari 
tizimlaridan samarali foydalana olishni ta’minlash uchun bank xodimlari va ularning malakalarini oshirish talab 
etiladi. Bankning o‘quv markazi tomonidan muntazam o‘quv va amaliy seminarlar tashkil etib borish kerak.

Beshichidan, masofaviy bank xizmatlarini tashkil etish va undagi barcha holatlarning huquqiy jihatlarini 
o‘zida aks ettirgan Markaziy bank yo‘riqnomalari va tijorat banklari ichki nizom va tartiblari, ya’ni me’yoriy
huquqiy asosi yaratilganligi foydalanuvchilar o‘rtasida bu tizimga nisbatan ishonch hissini oshiradi.

Masofaviy bank xizmatlari rivojlantirilishiga ta’sir qiluvchi tashqi omillarga quyidagilar kiradi.
Birinchidan, masofaviy bank xizmatlarida moliyaviy operatsiyalarni amalga oshirishda operasion tizim bilan 

bog‘liq salbiy holatlar va foydalanuvchining noto‘g‘ri amalga oshirgan operatsiyasi natijasida operasion riskning 
yuz berishi, masofaviy bank xizmat tizimlarida muammoli holatlarda moliyaviy yo‘qotishlar, foydalanuvchilarning 
ehtiyotkorsizlik bilan qilgan xatolari va boshqa holatlardagi moliyaviy yo‘qotishlar natijasida moliyaviy riskning 
vujudga kelishi masofaviy bank xizmatlaridan foydalanishga salbiy ta’sir ko‘rsatadi. Undan tashqari elektron 
aloqa kanallari orqali o‘tuvchi moliyaviy axborotlarning havfsizlik riski fuqarolarning banklarga nisbatan ishonchi 
yetarli darajada emasligi, ya’ni haligacha fuqarolarning ko‘pchilik qismi o‘z jamg‘armalarini banklarda emas, 
balki ko‘chmas mulk yoki valyuta ko‘rinishida “yostiq ostida” saqlashayotgani sir emas.

Ikkinchidan, odamlarning masofaviy bank xizmatlari to‘g‘risida xabardorligi, ya’ni masofaviy bank xizmatlari 
haqida reklamalar, banklar saytlari, yaqinlari yoki tanishlaridan eshitish orqali xabardor bo‘ladi. Ayniqsa, 
og‘zaki nutq orqali virtual muhitda bepul muloqotda masofaviy bank xizmatlari to‘g‘risidagi so‘zlar yoki yaqinlari 
tomonidan yetkazilishi iste’molchilarga reklama qilishning ta’siridan ko‘ra ta’sirchanroq ekanligi tan olindi. 

Uchinchidan, masofaviy bank xizmatlarini muayyan dastur tizimidan foydalanib, foydali tomonlarini qabul 
qilish orqali foydalanuvchi o‘z ishining samaradorligini oshirishiga imkon beradi. Umuman olganda, mijozlar 
banklar tomonidan taqdim etilgan masofaviy bank xizmatlarining ko‘plab foydali tomonlarini tushunib, yangi 
texnologiyalarni qo‘llash va ulardan foydalanishga ijobiy munosabatda bo‘lishadi. shunday qilib, masofaviy bank 
xizmatlari bank sohasida ta’sirchan naf keltiradigan konstruksiya sifatida foydalanilishini e’tirof etish mumkin.

To‘rtinchidan, banklar mijozlarining soni oshishi va mijozlari hududiy chegarasining kengayishi natijasida 
banklar filiallari sonini oshirish ko‘p xarajatlar bilan bog‘liq bo‘lganligi uchun mijozlariga zamonaviy moliyaviy 
texnologiyalar imkoniyatlaridan foydalanib, masofadan bank xizmatlarini ko‘rsatishni talab etadi hamda ortiqcha 
kuch va xarajatlarsiz mijozlar soni va hududiy chegarasini oshirib borish imkoniyatiga ega bo‘ladi.

Beshinchidan, so‘nggi bir necha yil ichida mamlakatimizda internetning moliya bozorida kanal sifatida 
ishlatish, sotish va mijozlarga xizmat qilish imkoniyati paydo bo‘ldi. 

	 Hozirgi vaqtda tijorat banklarida mijozlarning tranzaksiyalari uchun turli tranzaksion modellar va 
yangi bank xizmatlari orqali qulayliklar yaratilmoqda, pirovardida bank mijozlari vaqti tejaladi, xarajatlarni 
kamaytirishga xizmat qiladi hamda bank xizmatlarining tezligi, shaffofligi, mobilligi oshishi tobora yaxshilanadi. 
Hukumatning bu kabi bank xizmatlariga nisbatan davlat siyosati darajasida e’tibor qaratishi albatta kelgusida 
o‘z ijobiy natijasini beradi.

Xususan, O‘zbekiston Respublikasi Prezidentining 2022-yil 28-yanvardagi “2022 – 2026-yillarga 
mo‘ljallangan yangi O‘zbekistonning taraqqiyot strategiyasi to‘g‘risida”gi PF – 60-son1 Farmonida hamda 2020-
yil 5-oktyabrdagi “Raqamli O‘zbekiston –2030” Strategiyasini tasdiqlash va uni samarali amalga oshirish chora-
tadbirlari to‘g‘risidagi PF – 6079-son Farmonlarida optik tolali aloqa liniyalarining umumiy uzunligini 170 ming 
km ga yetkazish[1], 2022-yil yakuniga qadar har bir aholi punkti 10 Mbit/sdan kam bo‘lmagan ma’lumotlarni 
uzatish tezligidagi Internet tarmog‘iga ulanish imkoniyati bilan ta’minlash[2] o‘z ifodasini topgan bo‘lsada, biroq 
innovatsion va raqamli texnologiyalardan foydalanish bilan bog‘liq bir qancha muammolar mavjud:

masofaviy bank xizmatlari va internet bankingdan foydalanayotganda mijozlarning tizimdan foydalanishda 
yetarli bilim va ko‘nikmalarga ega emasligi;

kommunikatsion infrastrukturani viloyatlarning chekka hududlarida yaxshi rivojlanmaganligi;
xalqaro bank amaliyotida keng qo‘llanilayotgan raqamli texnologiyalardan – Big data va Data basing 

texnologiyalari respublikamiz banklari amaliyotiga joriy yetilmaganligi;
bank tizimida raqamli texnologiyalardan foydalanish ko‘lami va samaradorligini tavsiflovchi ko‘rsatkichlar 

tizimining shakllantirilmaganligi;
bank tizimida raqamli texnologiyalardan foydalanish amaliyotini tartibga soluvchi qonunchilik asosining 

mavjud emasligi. Bank tizimida raqamli texnologiyalardan foydalanish amaliyotini tartibga soluvchi qonunchilik 
asosi bo‘lmasa, davlat Markaziy bank orqali o‘zining nazorat funksiyasini to‘liq amalga oshira olmaydi.

2023-yilning iyul oyi holatiga ko‘ra, O‘zbekistonda internet tezligi o‘tgan yilga nisbatan tushgan.
Xususan, Speedtest Global Index tahlilining asosiy mezonlari mobil va keng polosali internet tarmoqlari 

uchun yuklab olish va yuklash tezligi hisoblanadi. Speedtest ma’lumotlariga ko‘ra, mobil internet tezligi bo‘yicha 
mamlakatlar reytingida O‘zbekiston 5 pog‘onaga pastladi va 112-o‘rinni egallab turibdi.

1	  https://lex.uz/uz/docs/-5841063



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T 2025-yil, may.  № 5-son.

https://yashil-iqtisodiyot-taraqqiyot.uz178

Mamlakatimizda o‘rtacha yuklash tezligi -20,33 Mbit/s.  Qo‘shni mamlakatlar bilan taqqoslansa: 
Qozog‘iston 64-o‘rinda (33,91 Mbit/s), Qirg‘iziston 84-o‘rinda (26,92 Mbit/s), Tojikiston 137-o‘rinda (9,73 Mbit/s), 
Turkmaniston bo‘yicha ma’lumot yo‘q. Tadqiqot natijalariga ko‘ra, dunyodagi eng tez mobil internet Birlashgan 
Arab Amirliklarida (205,77 Mbit/s) hisoblanadi. Ikkinchi o‘rinda Qatar (186,35 Mbit/s). Kuvayt kuchli uchlikni 
yakunlaydi (160,87 Mbit/s) (1–2-jadvallar).

1-jadval. Dunyoda mobil internet tezligi bo‘yicha yetakchi 
davlatlar va O‘zbekiston reytingi[6].

2-jadval. Dunyoda optik tolali internet tezligi 
bo‘yicha yetakchi davlatlar va O‘zbekiston 
reytingi[6].

N Country Mbps
1- BAA 205.77
2- Qatar 186.35

3- Quvayt 160.87

4+4 Urugvay 149.08

5+1 Janubiy Koreya 140.49

6-2 Norvegiya 122.72
7-2 Bruney 120.84

8- Islandiya 109.28

9- Niderlandiya 106.27
10-3 Daniya 101.19

112-5 O‘zbekiston 20.33

N Country Mbps
1- Singapur 247.44
2+2 Hongkong 242.99
3- Chili 240.34

4-2 BAA 238.28

5+1 Tailand 211.28
6+1 AQSH 207.32
7-2 Xitoy 193.66
8- Danich 192.68
9- Ispaniya 178.94
10+13 Tayvan 177.43

87-2 O‘zbekiston 51.6

Internetga keng polosali ulanish (simli internet) bilan bog‘liq vaziyat biroz yaxshiroq bo‘lib, O‘zbekiston 
jahon reytingida 87-o‘rinni egalladi. Mamlakatda o‘rtacha yuklash tezligi - 51,61 Mbit/s. Qo‘shni mamlakatlar 
bilan taqqoslansa: Qirg‘iziston 86-o‘rinda (51,95 Mbit/s), Qozog‘iston 95-o‘rinda (46,33 Mbit/s), Tojikiston 
130-o‘rinda (22,01 Mbit/s), Turkmaniston 180-o‘rinda (4,06 Mbit/s). Tadqiqot natijalariga ko‘ra, dunyodagi eng 
tez keng polosali internet Singapur (247,44 Mbit/s), Hongkong (242,99 Mbit/s) va Chilida (240,34 Mbit/s) qayd 
etilgan (1-rasm). 

Жаҳон 
Минтақалари

Аҳоли сони 
(2022 йил якуни)

Аҳоли сони 
Жамига 

нисбатан % да

Интернет 
фойдаланувчилари

01.01.2022 й

Фойдаланувчилар 
жамига нисбатан 

% да

Ўсиш 
2000-2023

Жамига 
нисбатан 

ўсиш

Африка 1 394 588 547 17.6 % 601,940,784 43.2 % 13,23% 11.2 %
Осиё 4 352 169 960 54.9 % 2,916,890,209 67.0 % 2,45% 54.2 %

Европа 837 472 045 10.6 % 747,214,734 89.2 % 611% 13.9 %

Лотин 
Америкаси/Кариб. 664 099 841 8.4 % 534,526,057 80.5 % 2,86% 9.9 %

Шимолий Америка 372 555 585 4.7 % 347,916,694 93.4 % 222% 6.5 %
Яқин Шарқ 268 302 801 3.4 % 206,760,743 77.1 % 6,19% 3.8 %

Окяния / Австралия 43 602 955 0.5 % 30,549,185 70.1 % 301% 0.6 %
Жами 7 932 791 734 100.0 % 5,385,798,406 67.9 % 1,39% 100.0 %

1-rasm. Dunyo bo‘yicha aholining internetdan fodalanuvchilari soni (2023-yil 30-iyun holatiga ) [7].

Masofaviy bank xizmatlarining rivojlanishga sabab bo‘luvchi omillardan biri bu internet tarmog‘idan 
foydalanuvchilarning soni oshib borishi hisoblanadi. Xalqaro telekommunikatsiya jamiyati ma’lumotlariga ko‘ra, 
hozirgi kunda dunyo aholisining 67,9%i internetdan foydalanmoqda, ularning soni hozirgi kunda 5,4 milliarddan 
oshganligini ko‘rishimiz mumkin (1rasm). Hisobkitoblar shuni ko‘rsatmoqdaki, internet foydalanuvchilari soni 
2023-yilda 2000-yilga nisbatan 1,4 foizga oshgan.

Dunyo mintaqalari kesimida qaraydigan bo‘lsak, aholisi eng ko‘p internetdan foydalanuvchi mintaqa shimoliy 
Amerika bo‘lib, bu mintaqada aholining 93,4 foizi internetdan faol foydalansa, Yevropada 89,2 foiz, Okeaniya va 
Avstraliyada 70,1 foiz, Lotin Amerikasi va Karib dengizi davlatlarida 80,5 foiz, Yaqin sharq davlatlarida 77,1 foiz 
va Osiyo davlat larida 67,0 foiz aholi internetdan foyda lanadi. Internet eng kam ommalashgan mintaqa Afrika 

davlatlari bo‘lib, aholining 43,2 foizigina bu xizmatdan foydalanadi. 
O‘zbekiston aholisining internet xizmatidan foydalanuvchilari soni 31 milliondan ortdi. Shundan 31 million 

internet foydalanuvchilarining 29,5 millioni mobil internetdan foydalanadi. Shuningdek, so‘nggi ikki yilda 22 300 
ta qo‘shimcha tayanch stansiyasi o‘rnatilib ularning umumiy soni 54,0 mingtaga yetkazilgan. 

Respublika bo‘yicha mobil aloqa qamrovi darajasi 99 foizga, keng polosali mobil Internet qamrovi 98 foizga 
yetkazilgan[8].

Xususan, 2023-yilning 1-yanvar holatiga ko‘ra, O‘zbekistonda mobil aloqa bilan ta’minlangan abonentlar 
soni qariyb 32 million nafarni tashkil etgan. Shundan aholi ixtiyorida bo‘lgan mobil aloqa vositalari soni 27 mln 
donani tashkil etgan. Mobil aloqa bilan ta’minlanganlik ko‘rsatgichi har 100 kishiga 75 birlikni tashkil etgan[9].

O‘zbekistonda mobil aloqa vositalari soni yildan yilga oshib bormoqda. Xususan, so‘nggi yillarda har 100 
kishiga to‘g‘ri keladigan abonentlar soni (1 yanvar holatiga):

2019-yil - 65 ta;
2020-yil - 69 ta;
2021-yil - 71 ta;
2022-yil - 73 ta;
2023-yil - 75 ta.
Umumjahon statistika ma’lumotlariga ko‘ra, 2020-yilda dunyoda har 100 nafar aholi soniga nisbatan eng 

ko‘p mobil aloqa vositalari qayd etilgan davlatlar orasida quyidagilar bor: Makao - 430 ta, Gonkongda - 291 ta, 
Seyshellda - 186 ta, BAA da - 185 ta, Tailandda - 166 ta, Rossiyada - 163 ta, Yaponiyada - 154 ta, Germaniya 
- 126 ta, AQSH -106 ta va boshqalar.

 O‘zbekistonda mobil aloqa vositalari soni yildan yilga oshishi barobarida bank masofaviy xizmatlar 
tizimidan foydalanuvchilar soni ham oshib bormoqda.

Internet va mobil aloqaning barcha foydalanuvchilari banklar uchun istiqbolli mijozlar hisoblanadi va 
masofaviy xizmatlarning qulay tomonlarini ko‘rsatib berish yo‘li bilan ushbu bo‘lajak mijozlarni bankka jalb qilish 
faqat ushbu bankning xattiharakatlariga bog‘liq, xolos. chunki o‘z mablag‘larini bankda saqlagan jismoniy shaxs 
masofaviy bank xizmatlari orqali nafaqat o‘z hisob raqami to‘g‘risidagi axborotlarni olishi, balki mobil aloqa, 
internet, televideniye, kommunal xizmatlar va shu kabi ko‘plab xizmatlardan foydalanganlik uchun to‘lovlarni 
amalga oshirishi mumkin.

Yuqoridagi masofaviy bank xizmatlarining joriy etishga ta’sir etuvchi omillardan tashqari yana bir qancha 
muammoli holatlarni bartaraf etish lozim.

Birinchidan, mahalliy aholi banklarda o‘z operatsiyalarini amalga oshirganda ko‘proq bank xodimlari bilan 
to‘g‘ridanto‘g‘ri muloqotni afzal ko‘rishadi va amalga oshirilgan har bir operatsiya bo‘yicha tasdiqlovchi hujjatlarni 
olishga odatlanib qolishgan. Bunday holat aholining mentalitetini o‘zgartirish uchun aholiga masofaviy bank 
xizmatlarining imko niyatlari va xavfsizligi borasidagi tushuntirish ishlarini olib borishni talab etadi.

Ikkinchidan, ko‘plab insonlar yangi masofaviy bank xizmatlari bo‘yicha tushunchalarining kamligi sababli 
yangi zamonaviy texnologiya va tizimdan birinchi bor foydalanib ko‘rishda cho‘chishmoqda, chunki har bir 
yangi dasturiy texnologiyalar dastavval foydalanishda bir muncha qiyinchiliklarni keltirib chiqaradi. shuningdek, 
banklar doimiy ravishda o‘z dasturiy tizimlarida xizmat turlarini takomillashtirib boradilar. 

Uchinchidan, Respublikamizning chekka tumanlarida elektr energiyasining teztez o‘chib turishi va buning 
natijasida mijozlarga vaqtida aloqa xizmati va boshqa moliyaviy xizmatlarni ko‘rsatib bo‘lmaydi. Bunday joylarda 
internet tezligi juda past ekanligi masofaviy bank xizmatlaridan foydalanishda har xil tushunmovchiliklarni 
keltirib chiqaradi. Ushbu hududlarda bank mijozlari hali ham o‘z bank amaliyotini to‘lig‘icha bankda amalga 
oshirmoqda. shunday ekan,. banklar ushbu hududlarda ham masofaviy bank xizmatlarini joriy etishga e’tibor 
qaratishi lozim.

To‘rtinchidan, tijorat banklari uchun zamonaviy texnologiyalar va dasturiy ta’minotlarni sotib olish va 
o‘rnatish narxining biroz qimmatligi uchun banklar smartfon va kompyuterlarga asoslangan o‘zlarining maxsus 
dasturlarini joriy qilishlari masofaviy bank xizmatlarida yangi imkoniyatlar yaratish, xarajatlarni tejash imkonini 
beradi. Bu banklarning axborot texnologiyalari bo‘yicha mutaxassislari va dasturchilariga katta mas’uliyat 
yuklaydi yoki mahalliy boshqa mutaxassislar ko‘magini talab etadi.

Beshinchidan, masofaviy bank xizmatlarini zamonaviy darajaga olib chiqish uchun aloqa va internet kun 
davomida 24 soat ishlasayu, masofaviy bank xizmatlari orqali mijozlar to‘lovlarni o‘tkazishda operasion kunning 
yopilishiga qadar foydalanishi mumkin. Agar mijozlar turli banklar mijozi bo‘lsa, to‘lovlarni faqatgina joriy kunda 
soat 17-00 ga qadar amalga oshira oladi. Ya’ni masofaviy bank xizmatlari ham ana’anaviy xizmatlar kabi 
Markaziy bankning Axborotlashtirish Bosh markazi tomonidan belgilangan vaqtga qadar foydalaniladi.

shuning uchun aloqa va internetning kun davomida 24 soat ishlashini inobatga olib, banklarda alohida 
platforma yaratib, operasion kun bo‘lmagan vaqtda ham avtomatik ravishda masofaviy bank xizmatlarida to‘lov 
amaliyotlarini amalga oshirish imkoniyatlarini ko‘rib chiqish lozim. Bu ayniqsa iqtisodiyot raqamlashib, to‘lov 

tizimi yildanyilga tezlashib va bank mijozlari soni ortib borayotgan bir paytda amalga oshirilishi talab etiladigan 
muhim vazifalardan biridir.

X U L O S A  V A  T A K L I F L A R
Xulosa qilib aytganda, bank va mijoz o‘rtasidagi munosabatlarda zamonaviy axborotkommunikatsiya 

texnologiyalarini keng joriy etish, shu jumladan xarajati nisbatan kam bo‘lgan elektron raqamli texnologiyalarga 
asoslangan moliyaviy xizmatlarni joriy qilishni rag‘batlantirish mexanizmini yaratish, respublikamiz bo‘ylab 
barcha bank filiallarida 24/7 rejimidagi smartofislarni ochish hamda bank kartalari va ularga xizmat ko‘rsatuvchi 
jihozlar (to‘lov terminali, infokiosk va bankomatlar) sonini keskin oshirish orqali bank mijozlari va mamlakatimiz 
aholisi uchun qulay xizmatlarni taklif etish bugungi kunning dolzarb masalasi sanaladi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2020-yil 12-maydagi  “2020-2025 yillarga mo‘ljallangan O‘zbekiston 

Respublikasining bank tizimini isloh qilish strategiyasi to‘g‘risida”gi PF-5992-sonli Farmoni//QHMMB:06/205992/0581-son. 
13.05.2020-y.

2.	 O‘zbekiston Respublikasi Prezidentining 2020-yil 5-oktyabrdagi “Raqamli O‘zbekiston-2030” Strategiyasini tasdiqlash 
va uni samarali amalga oshirish chora-tadbirlari to‘g‘risida” gi PF-6079-sonli Farmoni.

3.	 Lavrushina.O.I Bankovskoye delo. Ekspress-kurs: uchebnoye posobiye. 2016. 12 s.
4.	 Aliqoriyev O.F. Tijorat banklarida moliyaviy xizmat turlarini rivojlantirish yo‘nalishlari. Dis. i.f.n., - T.: BMA, - 2011. – 28 b.
5.	 Mirsoatov.A.K. Raqamli iqtisodiyotni shakllantirish sharoitida innovasion bank xizmatlarini rivojlantirish.Avtoreferat.2021y. 

13-b.
6.	 https://www.speedtest.net/global-index.
7.	 https://www.internetworldstats.com/stats.htm.
8.	 https:uz/news/uzbekistonda-internetdan-foydalanuvchilar-soni.
9.	 https://t.me/statistika_rasmiy.
10.	 https://cbu.uz/oz/statistics/paysistem.



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025. № 5

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir ALIBEKOV  Zokir ALIBEKOV 
Sahifalovchi va dizayner: Sahifalovchi va dizayner:  Oloviddin Sobir o‘g‘li Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


